
Communications 2009-C-54 

ᒥᐊᓕᒐᒥᐅᑦ ᑐᒃᓯᕋᐅᑖ ᓇᓗᓇᐃᖅᓯᒋᐊᓪᓚᖁᔨᔪᑦ ᓇᓄᕐᓂᒃ ᐊᖏᖃᑎᒌᖕᓂᕐᒧᑦ 
ᓯᓚᕐᔪᐊᕐᒥᐅᑕᐅᖃᑎᒌᓄᑦ ᓂᐅᕕᖃᑦᑕᕐᓂᖅ ᓂᐅᕐᕈᑎᖃᖃᑦᑕᕐᓂᕐᓗ ᓂᕐᔪᑎᓂᒃ ᐊᑦᑕᕐᓇᖅᑐᒦᑦᑐᓂᒃ 

ᐊᑐᑦᑎᐊᕐᓂᕐᒧᑦ ᐃᑲᔫᑕᐅᙱᓐᓂᖓᓂᒃ  

ᐃᖃᓗᐃᑦ, ᓄᓇᕗᑦ (ᐊᒃᑑᐸ 28, 2009) ᓄᓇᕗᑦ ᒐᕙᒪᒃᑯᑦ ᐊᑭᕋᖅᑑᑎᖃᖅᐳᑦ ᖃᖓᑦᑎᐊᓕᓴᕐᒥᒃ ᑐᒃᓯᕋᐅᑕᐅᓚᐅᖅᑐᒥᒃ 
ᒥᐊᓕᒐᐃᑦ ᒐᕙᒪᖏᓐᓄᑦ ᓇᓗᓇᐃᖅᓯᒋᐊᓪᓚᖁᔨᑎᓪᓗᒋᑦ ᓇᓄᕐᓂᒃ ᐊᖏᖃᑎᒌᖕᓂᕐᒧᑦ ᓯᓚᕐᔪᐊᕐᒥᐅᑕᐅᖃᑎᒌᓄᑦ 
ᓂᐅᕕᖃᑦᑕᕐᓂᖅ ᓂᐅᕐᕈᑎᖃᖃᑦᑕᕐᓂᕐᓗ ᓂᕐᔪᑎᓂᒃ ᐊᑦᑕᕐᓇᖅᑐᒦᑦᑐᓂᒃ (CITES). ᐊᖏᖅᑕᐅᒃᐸᑦ, ᑐᒃᓯᕋᐅᑕᐅᔪᖅ 
ᓄᖅᑲᖅᑎᑕᐅᓂᐊᖅᐳᖅ ᐊᐅᓪᓚᖅᑎᑦᑎᖃᑦᑕᕐᓂᖅ ᓇᓄᕐᓂᒃ ᐱᓕᕆᔾᔪᑕᐅᕙᒃᑐᑦ ᑲᓇᑕᒥ ᐱᔾᔪᑕᐅᓗᓂ ᐱᕈᖅᐹᓪᓕᖅᓯᒪᓕᕐᓂᖓ 
ᑲᓇᑕᒧᐊᖅᑎᑦᑎᖃᑦᑕᕐᓂᖅ ᓯᓚᑖᓄᓪᓗ ᐊᐅᓪᓚᖅᑎᑦᑎᖃᑦᑕᕐᓂᖅ ᑭᒡᓕᖃᖅᑎᑕᐅᓕᖅᐸᓪᓕᐊᑐᐃᓐᓇᕐᓂᖓᓄᑦ.   
 
ᓄᓇᕗᑦ ᒐᕙᒪᒃᑯᑦ ᐊᑯᓐᓂᖓᓃᖦᖢᓂ ᐊᑭᕋᖅᑑᑎᒋᔭᖓ ᓇᓗᓇᐃᕈᑕᐅᖕᒪᑦ ᒥᐊᓕᒐᒥ ᑐᒃᓯᕋᐅᑎᑦ ᐃᓱᒪᒋᔭᐅᖕᒪᑕ ᓯᓚᕐᔪᐊᕐᒥ 
ᑕᐅᖅᓰᖃᑦᑕᕐᓂᖅ ᓇᓄᐃᑦ ᑭᓱᑯᑦᑎᖏᓐᓂᒃ ᐊᒃᑐᐃᓂᕐᔪᐊᕌᓘᓂᖓᓄᑦ ᐃᓱᒪᓕᐊᕆᔭᐅᕙᒃᑐᓂᒃ ᓇᓐᓄᒃᑕᐅᔪᓐᓇᖅᑐᓂᒃ. ᐃᒪᐃᒻᒪᑦ, 
ᓇᓄᐃᑦ ᑭᓱᑯᑦᑎᓕᒫᐸᓗᖏᑦ ᑲᓇᑕᒥᙶᖅᓯᒪᔪᑦ (ᐊᖏᕐᕋᕆᔭᐅᑎᓪᓗᒍ ᐊᕝᕙᖓᑕ ᐅᖓᑖᓄᑦ ᓯᓚᕐᔪᐊᒥ ᓇᓅᖃᑎᒌᓄᑦ) 
ᓇᓐᓄᒃᑕᐅᖃᑦᑕᕐᒪᑕ ᒪᓕᒐᕐᓂᒃ ᓱᕋᐃᓯᒪᙱᖦᖢᑎᑦ ᓄᓇᕘᑉ ᓄᖑᕋᐃᓗᐊᙱᓪᓗᓂ ᐊᐅᓚᑦᑎᔾᔪᑎᖓᑦᑎᒍᑦ. ᐊᐅᓚᑦᑎᔾᔪᑎᖓᑦ, 
ᓇᓐᓄᒍᓐᓇᕐᓂᕆᔭᐅᔪᑦ ᑐᙵᕕᖃᖅᑎᑕᐅᖃᑦᑕᖅᐳᑦ ᖃᓄᖅ ᓇᓅᖃᑎᒌᑦ ᐃᑲᔪᖅᓱᐃᑦᑎᐊᕈᓐᓇᕐᒪᖔᑕ ᐊᒻᒪᓗ  
ᐊᒃᑐᐊᓂᖃᙱᒃᑲᓗᐊᕐᒪᖔᑕᓗ ᑮᓇᐅᔾᔭᒃᓴᕋᓱᖕᓂᕆᕙᒃᑕᑦᑎᓐᓄᑦ ᐅᕝᕙᓘᓐᓃᑦ ᓂᐅᕕᖃᑦᑕᕐᓂᕐᒧᑦ ᓂᐅᕐᕈᑎᖃᖃᑦᑕᕐᓂᕐᒧᓪᓘᓐᓃᑦ.    
 
ᐊᖏᖃᑎᒌᖕᓂᕐᒧᑦ ᓯᓚᕐᔪᐊᕐᒥᐅᑕᐅᖃᑎᒌᓄᑦ ᓂᐅᕕᖃᑦᑕᕐᓂᖅ ᓂᐅᕐᕈᑎᖃᖃᑦᑕᕐᓂᕐᓗ ᓂᕐᔪᑎᓂᒃ ᐊᑦᑕᕐᓇᖅᑐᒦᑦᑐᓂᒃ 
ᑐᕌᒐᖃᖅᑎᓪᓗᒋᑦ ᐆᒪᔪᓂᒃ ᓴᐳᔾᔨᓯᒪᓂᕐᒥᒃ ᖄᖏᐅᑎᓗᑎᑦ-ᐊᑐᕐᓂᓗᖃᑦᑕᖁᔨᙱᖦᖢᑎᑦ, ᓄᓇᕘᑉ ᒥᓂᔅᑕᖓ ᐊᕙᑎᓕᕆᔨᒃᑯᓐᓄᑦ 
ᐅᒃᐱᕈᓱᖕᒪᑦ ᓇᓗᓇᐃᖅᓯᖃᑦᑕᕐᓂᖅ ᓇᓄᐃᑦ  ᐊᖏᖃᑎᒌᖕᓂᕐᒧᑦ ᓯᓚᕐᔪᐊᕐᒥᐅᑕᐅᖃᑎᒌᓄᑦ ᓂᐅᕕᖃᑦᑕᕐᓂᖅ 
ᓂᐅᕐᕈᑎᖃᖃᑦᑕᕐᓂᕐᓗ ᓂᕐᔪᑎᓂᒃ ᐊᑦᑕᕐᓇᖅᑐᒦᑦᑐᓂᒃ ᑖᒃᑯᓂᖓᑐᐊᖅ ᐊᑑᑎᖃᕋᔭᙱᓐᓂᖓᓄᑦ, ᑭᓯᐊᓂᓕ ᐃᒪᐃᓐᓇᔭᓐᓂᖓᓄᑦ 
ᐊᑲᐅᙱᓪᓕᐅᕈᑕᐅᓇᔭᕐᒪᖔᑦ ᐊᑐᓗᐊᖅᑕᐃᓕᒪᓂᕐᒧᑦ ᐱᓇᔪᒃᑕᐅᖃᑦᑕᖅᑐᓄᑦ.    
 
“ᐊᑑᑎᖃᑦᑎᐊᖅᑐᓂᒃ ᓇᓄᕐᓂᒃ ᐊᐅᓚᑦᑎᔾᔪᑎᖃᕋᑦᑕ ᐃᓚᓕᐅᔾᔨᓯᒪᓪᓗᓂ ᓄᖑᕋᐃᓗᐊᙱᓪᓗᓂ ᓇᓐᓄᒐᓱᒃᐸᖕᓂᕐᒥᒃ,” 
ᐅᖃᓚᐅᖅᐳᖅ ᑖᓂᐅᓪ ᓲᑦᓴᒃ ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ. “ᐊᐅᓚᑦᑎᔾᔪᑎᑦᑎᐊᕆᒃᖢᑕᓗ ᓇᓐᓄᒐᓱᒃᐸᒃᑐᓄᑦ ᐊᒻᒪ 
ᐃᓅᓇᓱᐊᕐᓂᕐᒧᑦ ᓇᓐᓄᖃᑦᑕᕐᓂᖅ ᐱᓪᓗᐊᑕᐅᖕᒪᑦ ᓇᓄᕐᓄᑦ ᐊᐅᓚᑦᑎᔾᔪᑎᒋᕙᒃᑕᑦᑎᓐᓄᑦ, ᐊᑑᑕᐅᒻᒪᕆᖃᑦᑕᖅᑐᖅ ᓄᓇᓕᖕᓂ 
ᓂᐅᕕᐊᖑᓚᐅᖅᑎᓪᓗᒋᑦ ᐃᑲᔪᖅᓱᖅᑕᐅᓗᑎᓪᓗ ᐊᐅᓚᑦᑎᔾᔪᑎᓄᑦ ᐃᓱᒪᓕᐊᕆᔭᐅᔪᒃᓴᓄᑦ.”   

“ᑐᑭᓯᓇᑦᑎᐊᕆᐊᖃᕋᑦᑕ ᓯᕘᕋᓵᕆᓂᓪᓗᐊᑕᐅᕙᒃᑐᑦ ᓇᓄᕐᓄᑦ ᑲᓇᑕᐅᑉ ᐃᓗᐊᒍᑦ ᐊᒻᒪᓗ ᐆᒪᔪᖅᑎᒍᑦ ᓂᐅᕕᖃᑦᑕᕐᓂᒃᑯᑦ 
ᓂᐅᕐᕈᑎᖃᖃᑦᑕᕐᓂᒃᑯᓪᓗ ᐱᔾᔪᑎᒋᔭᐅᙱᑦᑎᐊᕐᒪᑦ,” ᐅᖃᓚᐅᖅᐳᖅ ᓲᑦᓴᒃ, “ ᐅᔾᔨᕈᓱᓕᖅᑎᑦᑎᓂᖅ ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ 
ᓯᓚ ᐊᓯᔾᔨᖅᐸᓪᓕᐊᑎᓪᓗᒍ ᐱᔾᔪᑕᐅᙱᒻᒪᑦ ᓇᓗᓇᐃᖅᓯᓂᕐᒧᑦ ᓇᓄᕐᓂᒃ ᐊᖏᖃᑎᒌᖕᓂᕐᒧᑦ ᓯᓚᕐᔪᐊᕐᒥᐅᑕᐅᖃᑎᒌᓄᑦ 
ᓂᐅᕕᖃᑦᑕᕐᓂᖅ ᓂᐅᕐᕈᑎᖃᖃᑦᑕᕐᓂᕐᓗ ᓂᕐᔪᑎᓂᒃ ᐊᑦᑕᕐᓇᖅᑐᒦᑦᑐᑦ ᐃᓗᐊᒍᑦ. ᐃᓱᒪᓕᐊᕆᔭᐅᔪᑦ ᑖᒃᑯᓂᖓ ᑐᙵᕕᖃᖅᖢᑎᑦ 
ᐱᔪᓐᓇᕐᓂᖃᕈᓐᓃᖅᑎᑦᑎᕚᓪᓕᕐᔪᐊᕋᔭᕐᒪᑦ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ  ᐊᖏᖃᑎᒌᖕᓂᕐᒧᑦ ᓯᓚᕐᔪᐊᕐᒥᐅᑕᐅᖃᑎᒌᓄᑦ 
ᓂᐅᕕᖃᑦᑕᕐᓂᖅ ᓂᐅᕐᕈᑎᖃᖃᑦᑕᕐᓂᕐᓗ ᓂᕐᔪᑎᓂᒃ ᐊᑦᑕᕐᓇᖅᑐᒦᑦᑐ ᐱᓕᕆᔾᔪᓯᐅᖕᒪᑦ ᐆᒪᔪᓂᒃ ᓴᐳᔾᔨᓯᒪᓂᕐᒧᑦ 
ᐊᑐᓗᐊᖅᑕᐃᓕᒪᓂᕐᒧᓪᓗ.”    

 
ᓯᕗᒻᒧᑦ ᐃᖏᕐᕋᓂᖅ, ᓄᓇᕗᑦ ᒐᕙᒪᒃᑯᑦ ᖃᐅᔨᓵᖃᕐᓂᐊᖅᑐᑦ ᒥᐊᓕᒐᐃᑦ ᑐᒃᓯᕋᐅᑖᓂᒃ ᐱᓕᕆᖃᑎᖃᕐᓗᑎᓪᓗ ᒐᕙᒪᑐᖃᒃᑯᓐᓂ 
ᐊᓯᖏᓐᓂᒡᓗ ᑐᑦᑕᕐᕕᒋᔭᐅᔪᓂᒃ ᐱᕙᒌᔭᖅᐸᓪᓕᐊᓂᕐᒧᑦ ᑭᐅᔪᓐᓇᖅᑐᒥᒃ ᑐᙵᕕᖃᓕᕐᓗᑎᑦ ᑐᑭᓯᒋᐊᒐᒃᓴᑦᑎᐊᕙᐅᓛᓂᒃ.  

ᑐᓴᐅᒪᔪᓕᕆᓂᕐᒧᑦ ᖃᐅᔨᒋᐊᕐᕕᒃ: 
ᓴᕇᓇ ᑖᑦᔅᕘᑦ   
ᑐᓴᒐᒃᓴᓕᕆᔨᒃᑯᓐᓄᑦ ᐊᐅᓚᑦᑎᔨᐅᓚᐅᑲᒃᑐᖅ  
ᓄᓇᕗᑦ ᒐᕙᒪᖓ, ᐊᕙᑎᓕᕆᔨᒃᑯᑦ  
sdodsworth@gov.nu.ca | (867) 975-7749 

